
TARIX 
Babadjanov B.  
UrDU dotsenti. 

 
“O‘ZBEKISTON SIYOSIY PARTIYALARINING GENEALOGIYASI VA SIYOSIY-

G‘OYAVIY ASOSLARI” 
 
 

http://dx.doi.org/10.5281/zenodo.20707458 
 
 

ANNOTATSIYA: Maqolada mamlakatimizda  siyosiy partiyalar rivojlanishining nazariy 
va amaliy  jihatlarini  o‘rganish  va  tarixiy taraqqiyotga asoslanib,  mumtaqillikka  erishish  yo‘lida  
ushbu sohadagi jarayonlarni  har birini  mamlakat tarixida o‘ziga  xos rol o‘ynagan  bosqichlarga 
bo‘linishi ifoda  etilgan.  

Kalit so‘zlar: Geneologiya,  siyosiy g‘oya,  partogenez  jarayon,  partogenez  model,  
fenomen,  jadidchilik,  muxtoriyatchilik. 
 

Аннотatsiя: В статье отражена изучение теоретические и практические стороны 
развития политических партий в стране и основываясь на историческое развитие в пути к 
независимости которые сыграли своеобразный роль в разделении на части каждые процессы 
в этой области. 

Ключевые слова: Генеология, политическая идея, партогенезный прцесс, 
партогенезный модель, феномен, жадидизм, автономия. 

 
Abstract: The article reflects the study of the theoretical and practical aspects of the 

development of political parties in the country and, based on historical development on the path 
toward independence, examines their distinctive role in the division and structuring of each process 
in this sphere. 

Keywords: genealogy, political idea, parthenogenetic process, parthenogenetic model, 
phenomenon, Jadidism, autonomy. 
 

Бу мавзуда Turkistonda siyosiy harakatlarning vujudga kelishi va siyosiy-g‘oyaviy asoslari 
o‘rganilganда тarixiy davrni ilmiy jihatdan tahlil qilish, uni idrok etish, muayyan siyosiy va 
ma’naviy voqeligini baholash, har bir davr odamlari ruhiyati, ma’naviy-axloqiy mezonlari, voqea-
hodisalarga munosabatini o‘rganish orqali siyosiy tarix mohiyatini ochish mumkin. Shu ma’noda, 
o‘z davrida xalqimizning milliy ozodlik harakatlarini vujudga keltirgan siyosiy harakatlar va 
partiyaviy  uyushmalar faoliyatlarini bir butun yaxlit tadqiq etish va uni zamonaviy 
siyosatshunoslik fani doirasida o‘rganish siyosiy voqelikning milliy tabiatini ochishga xizmat 
qilishda muhim ahamiyat kasb etadi. 

Nemis mumtoz siyosiy fan namoyondasi M. Veber Yevropa siyosiy partiyalarining genezisini 
uch bosqichdan iborat:  

⁃ partiyalar — aristokratik guruhlar,  
⁃ partiyalar — siyosiy klublar,  

http://dx.doi.org/10.5281/zenodo.20707458

⁃ partiyalar — zamonaviy ommaviy siyosiy tashkilotlar, deb hisoblaydi12.. Uning Yevropa 
siyosiy partiyalari genealogiyasiga doir yondashuv modeli orqali MTDPning jadidchilik harakati 
namoyondalari tomonidan tashkil etilgan dastlabki ijtimoiy-siyosiy tashkilotlar va milliy 
tariximizdagi ilk siyosiy partiyalardan ommaviy siyosiy partiyaga aylanishi jarayoni hosilasi 
ekanligiga urg‘u berildi. 

M. Veberdan keyin M. Dyuverje partogenezning yanada chuqurroq talqinlarini, ya’ni 
partiyalarning yuzaga kelishining ikki yo‘li: birinchisi — “partiyalarning elektoral va parlamentar 
kelib chiqishi”ni “Genezisning umumiy mexanizmi oddiy: avvaliga parlament birlashmalari 
tuziladi, so‘ngra saylov qo‘mitalari vujudga keladi; nihoyat, bu ikki tuzilma o‘rtasida doimiy aloqa 
o‘rnatiladi”, deb sharhlaydi. M. Dyuverje, partiyalar paydo bo‘lishining “elektoral va parlament 
yo‘li”ning o‘zi partiyalarni tuzishning o‘zaro bog‘liq ikki variantini farqlaydi: birinchisi asosan 
elektoratga asoslanadi – unda joylardagi saylovchilar (umumiy saylov huquqi joriy etilgach) 
saylovchilarning tashabbuskor qo‘mitasini tuzib, u orqali siyosiy qarashlar umumiyligi asosida o‘z 
nomlaridan (quyidan) parlamentga nomzodlar ko‘rsatadi13. Ikkinchi ehtimoliy variantda esa 
parlament birlashmasi (yuqoridan) o‘z nomzodlarini saylovchilarning tashabbuskor qo‘mitalari 
orqali parlamentga o‘tkazib, so‘ngra ular orasidan siyosiy partiyani shakllantiradi14. M. Dyuverje 
“Haqiqiy partiya vujudga kelishi uchun bir paytlar paydo bo‘lgan ikki asoschi hujayra – parlament 
birlashmalari va saylov qo‘mitalarining doimiy muvofiqlashtirilishi hamda muntazam aloqalari 
kifoya edi”15 deb izohlaydi. Siyosiy partiyalarni shakllantirishning ikkinchi yo‘lini – M. Dyuverje 
“tashqi yo‘l” deb ataydi, fransuz siyosatshunosining fikricha, bu yo‘l bilan siyosiy partiyani 
jamiyatdagi juda ko‘p sonli va turli-tuman birlashmalar yuzaga keltirishi mumkin. Partiya 
genezisining elektoral va parlament yo‘li demokratiya evolyusiyasining ma’lum bir bosqichiga xos 
bo‘lib, bu bosqichda saylovchilar ommasi siyosiy jarayonlarga bosqichma-bosqich jalb etilishi 
umumiy saylov huquqi shakllanishi bilan bir vaqtda sodir bo‘ladi. Ikkinchi yo‘l – partiyalar 
genezisining tashqi yo‘li – yangi partiyalar paydo bo‘layotganda mavjud partiyaviy tuzilmalarning  
to‘sig‘iga duch kelgach yuzaga keladi, bu to‘siqni yengib o‘tish uchun tarqoq mahalliy 
tashabbuslarning o‘zi kifoya qilmaydi, bunda manfaatdor jamoat birlashmalarining ishtiroki talab 
etiladi. Muallif tomonidan O‘zbekistonda kechgan partogenez jarayoni jahon siyosiy fanida ustuvor 
bo‘lgan partogenez modellari asosida tahlil qilib berilgan.  Bu borada -  “O‘z mohiyat e’tiboriga 
ko‘ra noyob ijtimoiy-siyosiy fenomen bo‘lgan jadidlik g‘oyasining shakllanishi va taraqqiyotiga 
doir dunyoning bir qator mamlakatlarida ko‘plab tadqiqotlar yaratilgan bo‘lsa-da, ushbu harakat 
namoyondalarining Markaziy Osiyo hududida milliy davlatchilik va mintaqaviy o‘ziga xosligini, 
fuqarolik jamiyatining rivojlanishiga qo‘shgan ulkan hissasini  konseptual va tizimli  asosda 
atroflicha o‘rganish dolzarb masala bo‘lib qolmoqda”, deydi Prezidentimiz Sh.Mirziyoyev. 

Mazkur ilmiy muammoning nazariy – metodologik dolzarbligi shundaki, XIX asr oxiri va XX 
asr boshlarida Turkistonda vujudga kelgan jadidlar harakati, siyosiy partiyalarning tashkil topishi, 
o‘lkada vujudga kelgan siyosiy vaziyat, ijtimoiy sharoit, siyosiy yetakchilar faoliyatining dasturiy 
asoslari, siyosiy kuchlarning hamkorlik faoliyati, xalqning siyosiy madaniyati, safarbarlik darajasi, 
diniy-ijtimoiy omillar haqida - faqat adabiyotshunoslik va tarix fanlari doirasida tadqiqotlar olib 
borilgan. 

XIX asr oxiri va XX asr boshlarida Turkiston xalqlarining siyosiy madaniyatining o‘sishi 
bilan o‘lkada muxtoriyatchilik, hurriyat, ozodlik, jadidchilik va istiqlolchilik harakatlarining 
vujudga kelishi va yagona g‘oyaviy maqsadlar atrofida jipslashuvi hamda yurt ozodligi yo‘lidagi 
kurashlarning avj olishi turli siyosiy partiyalarning vujudga kelishiga zamin yaratdi. Bu davrda 
Turkistonda siyosiy harakatlarning ko‘tarilishiga turtki bo‘lgan asosiy sabablaridan biri 1917-yili 
Rossiyada yuz bergan Fevral inqilobi  bo‘lib, u Turkistonda muhim siyosiy o‘zgarishlarni, 
xalqlarning muxtoriyat uchun kurashini, Turkistonda avvaldan mustahkam ma’naviy-mafkuraviy 

 
12 Вебер М. Политика как призвание и профессия // Теория партий и партийных систем. М., 2008. –С.71-74 
13 Дюверже М. Политические партии. М., 2000. –С.26–27 
14 Джанда К. Теория партий и дефиниции // Теория партий и партийных систем. М., 2008. –С.22 
15 Дюверже М. Политические партии. М., 2000. –С.28 

asoslarga ega bo‘lgan jadidchilik harakatini va so‘ngra uyushgan milliy siyosiy partiyalar faoliyatini 
boshlab berdi. 

Bugungi dunyoda zamonaviy davlatchilik rivojlanishini siyosiy partiyalar faoliyatisiz 
tasavvur etib bo‘lmaydi. Jahon tajribasida nazariy tasdig‘ini topgan siyosiy partiyalar ta’limoti va 
amaliyoti allaqachon davlatning mustahkam va barqaror rivojlanishi barometriga aylanib 
bo‘lganligidan dalolat beradi. Ammo, muntazam ravishda o‘sib kelayotgan inson manfaatlari, 
o‘zgarib borayotgan zamon va makon qiyofasi, vujudga kelayotgan ijtimoiy-siyosiy tafovutlar va 
ziddiyatlar, yangi informatsion  texnologiyalarning kirib kelishi har bir xalq oldiga tubdan yangi 
muammolarni ko‘ndalang qo‘ymoqda. Bu o‘z navbatida partiyalar oldiga ham zamona talablariga 
javob bera oladigan siyosiy-mafkuraviy g‘oyalarni ishlab chiqishni vazifasini qo‘ymoqda. 

O‘zbekiston Respublikasining ijtimoiy-siyosiy taraqqiyoti va uning yangi bosqichida qabul 
qilingan Yangi tahrirdagi Konstitutsiyasi jamiyatda demokratik jarayonlarni jadallashtirish va uni 
taboro chuqurlashtirish, siyosiy, ijtimoiy, madaniy, iqtisodiy hayotni rivojlantirish, fuqarolar siyosiy 
madaniyati va faolligini oshirish hamda barqaror rivojlanishini ta’minlash asoslari siyosiy 
partiyalarning huquqiy faoliyat maydonini kengaytib berdi. Siyosiy partiyalarning turli ijtimoiy 
tabaqa va guruhlarning siyosiy irodasini ifodalash, o‘zlarining demokratik yo‘l bilan saylab 
qo‘yilgan vakillari orqali davlat hokimiyatini tuzishda ishtirok etish imkoniyatlari belgilab berildi. 

Siyosiy partiyalarni siyosiy-huquqiy hodisa sifatida o‘rganish zamonaviy siyosatshunoslik 
fanining eng muhim va istiqbolli yo‘nalishlaridan biridir. O‘zbekistonda ushbu tadqiqot sohasiga 
nazariy, uslubiy va amaliy qiziqish asosan mustaqillik davrida yangi demokratik, raqobatbardosh va 
plyuralistik partiyalar tizimini shakllantirish, siyosiy partiyalarni davlat hokimiyatini tashkil etish va 
amalga oshirish mexanizmining tarkibiy qismiga aylantirish orqali sezilarli darajada kuchaydi. 

Mamlakatimizda siyosiy partiyalar rivojlanishining nazariy va amaliy jihatlarini o‘rganish va 
tarixiy taraqqiyotga asoslanib, mustaqillikka erishish yo‘lida ushbu sohadagi jarayonlarni har birini 
mamlakat tarixida o‘ziga xos rol o‘ynagan quyidagi bosqichlarga bo‘lish mumkin. 

Birinchi bosqich-1987-1992-yillar. Ma’lumki, mustaqillikdan oldin so‘zning to‘liq 
ma’nosida siyosiy partiya va ko‘ppartiyaviylik tizimi mavjud emas edi. Bu davr mustaqillikka 
erishish va milliy davlatchilik asoslarini vujudga keltirish borasida mustaqillikni ta’minlash, 
mustahkamlash, rivojlantirish g‘oyalari bilan kuzatilgan turli qarashlar va siyosiy ixtiloflar 
oralig‘ida kechdi. 

Ikkinchi bosqich-1992-2000-yillar. Bu bosqich siyosiy tizim poydevorini yaratish bo‘yicha 
faol va jiddiy ishlar davri bo‘ldi. O‘tish davrida odil va oqil hokimiyat xalq kayfiyatini, uning 
irodasini, milliy-tarixiy turmush tarzini, urf-odatlarini, an’analarini, fikrlash tarzini, aniq hisobga 
olgan holda xalqning iste’dodini jamiyatning siyosiy tuzilmalarini tashkil etish jarayoniga safarbar 
etdi. 

Uchinchi bosqich - 2001-2012-yillar. Bu bosqichda barcha ustuvor yo‘nalishlarni o‘z ichiga 
olgan eng muhim vazifa mamlakatning siyosiy va iqtisodiy hayotini, davlat va jamiyat qurilishi 
jarayonlarini yanada erkinlashtirishdir. Ushbu bosqichda quyidagilar belgilandi: mustaqil 
rivojlanishning to‘plangan tajribasini tahlil qilish va umumlashtirish, rivojlangan davlatlarning 
davlat qurilishi va boshqaruvida bosib o‘tgan yo‘lini chuqur o‘rganish, milliy tajriba bilan 
uyg‘unlashgan ijobiy tajriba, shuningdek, jamiyatni demokratlashtirish va yangilash konsepsiyasi. 

To‘rtinchi bosqich - 2012-yildan 2017-yilgacha. O‘zbekiston Respublikasi Prezidenti Islom 
Karimovning 2012-yil 12-noyabrda O‘zbekiston Respublikasi Oliy Majlisi Qonunchilik palatasi va 
Senatining qo‘shma majlisidagi  - "Demokratik islohotlarni yanada chuqurlashtirish va fuqarolik 
jamiyatini shakllantirish konsepsiyasi" mavzusidagi ma’ruzasi ushbu bosqich boshlanishiga asos 
bo‘ldi. 

Beshinchi bosqich – 2017-yildan hozirgi kungacha.  Mamlakatimizda mustaqillik yillarida 
amalga oshirilgan keng ko‘lamli islohotlar milliy davlatchilik va suverenitetni mustahkamlash, 
xavfsizlik va huquq-tartibotni, davlatimiz chegaralari daxlsizligini, jamiyatda qonun ustuvorligini, 
inson huquq va erkinliklarini, millatlararo totuvlik va diniy bag‘rikenglik muhitini ta’minlash uchun 
muhim poydevor bo‘ldi, xalqimizning munosib hayot kechirishi, fuqarolarimizning bunyodkorlik 
salohiyatini ro‘yobga chiqarish uchun zarur shart-sharoitlar yaratdi. 

Bugungi rivojlangan dunyoda siyosiy partiya mavjud bo‘lmagan davlat borligini tasavvur 
qilish mushkul, deyarli barcha davlatlarda o‘ziga xos partiyaviy tizim mavjud. Tamaddunning, 
jamiyatni boshqarishdagi  eng muhim yutuqlaridan bo‘lmish siyosiy partiya ijtimoiy hayotdagi 
demokratiya va barqarorlikni ta’minlashda asosiy omillardan biri bo‘lib, u ijtimoiy tashkilotlar 
orasidagi eng siyosiylashgan tashkilotdir. 

O‘zbekiston “Milliy tiklanish” demokratik partiyasi Ustavida belgilangan maqsad va 
vazifalariga ko‘ra, O‘zbekiston Respublikasi fuqarolarining qonuniy manfaatlari va siyosiy 
irodasini ifoda etuvchi siyosiy tashkilot sifatida tashkil topgan. Partiya O‘zbekistonni 
rivojlantirishning – Yurt tinchligi, Vatan taraqqiyoti, Xalq farovonligi, “Milliy tiklanishdan – milliy 
yuksalish sari” – umummilliy g‘oyalari atrofiga butun jamiyatni jipslashtirishga asoslangan yo‘lini 
qo‘llab-quvvatlaydi. Bu g‘oya O‘zbekistonning dunyodagi o‘rni va roli, davlatning taktik va 
strategik maqsadlari va vazifalari, uning yangi xalqaro sharoitlarda hamda geosiyosiy voqeliklarda 
milliy manfaatlarni ro‘yobga chiqarish va himoya qilish borasidagi amaliy qadamlarini fuqarolar 
tomonidan to‘g‘ri idrok etish va anglashiga asoslanadi. Partiyaning tashkiliy-huquqiy shakli jamoat 
birlashmasi bo‘lib, u jamiyatning turli guruhlari va qatlamlariga mansub bo‘lgan, milliy manfaatlar 
va qadriyatlarni ustuvor qo‘ygan hamda milliy davlatchilik asoslarini mustahkamlashda, demokratik 
huquqiy davlat barpo etishda, yurtning gullab-yashnashini ta’minlash hamda xalq farovonligini 
oshirishda ongli va mas’uliyatli tarzda ishtirok etuvchi O‘zbekiston Respublikasi fuqarolarini 
ixtiyoriy asosda birlashtiradi. O‘tgan besh yillik malumotga ko‘ra, (2024-yil) partiya 762 000 nafar 
a’zolari, doimiy elektorati va tarafdorlariga ega bo‘lgan siyosiy kuch sifatida jamiyat hayotida o‘z 
o‘rnini egalladi. 

Muayyan vaqt o‘tishi bilan O‘zbekiston ko‘ppartiyaviylik tizimidagi muhim yangiliklardan 
biri – siyosiy partiyalarning davr talabi, ijtimoiy – siyosiy vaziyat talablaridan kelib chiqib, bir-
birlari bilan birlashishlari tabiiy jarayonga aylandi. 2008-yil 20-iyunda O‘zbekiston “Milliy 
tiklanish” demokratik partiyasi (O‘zMTDP) O‘zbekiston “Fidokorlar” milliy demokratik partiyasi 
(FMDP)  qo‘shma syezdida birlashish jarayoni yuz berdi va yangi partiya O‘zbekiston “Milliy 
tiklanish” demokratik partiyasi  nomini oldi. 

Demak, 1995-yildan, ya’ni partiya tashkil topgan vaqtdan beri oradan  o‘tgan 30-yilga yaqin 
davr davomida mamlakatimizning siyosiy hayotida jamiyatni demokratlashtirish borasida bir 
qancha jiddiy islohotlar amalga oshirildi.  2004-yil parlament va mahalliy vakillik organlariga 
bo‘lgan saylovlarda parlamentning quyi palatasi – Qonunchilik palatasi deputatligiga nomzodlar 
ko‘rsatish huquqining siyosiy partiyalarga berilishi, mahalliy vakillik organlaridan parlament va 
mahalliy kengashlar deputatligiga nomzod ko‘rsatish huquqini bekor qilinishi munosabati bilan 
partiyalarning qonun chiqaruvchi hokimiyatni  shakllantirish sohasidagi  yangi davri boshlandi. 

